
ঢাকা: জাতীয় আয়কর মেলার তৃতীয় দিনে সারাদেশে ২২৩ কোটি ৬৯ লাখ ৭৯ হাজার ৬৪৩ টাকার আয়কর আদায় হয়েছে। এছাড়াও ১ লাখ ১৯ হাজার ৮৭৩ জন করসেবা গ্রহণ করেছেন।

শুক্রবার (১৮ সেপ্টেম্বর) ছুটির দিন হওয়ায় মেলায় করদাতা ও সেবাগ্রহীদের উপচেপড়া ভিড় লক্ষ্য করা গেছে।

আয়কর মেলার প্রথম তিনদিনে ঢাকাসহ সারাদেশে আয়কর আদায় হয়েছে ৯০৩ কোটি ৬৮ লাখ ১৩ হাজার ৯৪৬ টাকা।

জাতীয় রাজস্ব বোর্ডের জনসংযোগ কর্মকর্তা সৈয়দ এ মু’মেন এ তথ্য নিশ্চিত করেন।
 
তিনি জানান, তৃতীয় দিন ১ লাখ ১৯ হাজার ৮৭৩ জন করদাতা সেবা গ্রহণ, ১৮ হাজার ১০৬ জন করদাতা আয়কর বিবরণী দাখিল করেছেন।
 
আগামী শনিবার (১৯ সেপ্টেম্বর) ছুটির দিন হওয়ায় সরকারি-বেসরকারি কর্মকর্তা-কর্মচারীদের আয়কর বিবরণী জমা দেওয়ার সুবিধার্থে মেলার সময় ৩ ঘণ্টা বাড়ানো হয়েছে বলেও জানান সৈয়দ এ মু’মেন।
 
শেষ তিনদিন (রবি, সোম ও মঙ্গলবার) যথারীতি সকাল ১০টা থেকে বিকেল ৫টা পর্যন্ত চলবে আয়কর মেলা।
 
বুধবার (১৬ সেপ্টেম্বর) রাজধানীর অফিসার্স ক্লাবে সপ্তাহব্যাপী (১৬-২২ সেপ্টেম্বর) আয়কর মেলার উদ্বোধন করেন শিল্পমন্ত্রী আমির হোসেন আমু।
 

